
Segala maklumat yang terkandung di dalam laporan ini adalah hak cipta terpelihara
Jawatankuasa Tabung Amanah Zakat (TAZ), Politeknik Nilai.
Kandungan ini tidak boleh dicetak, diterbitkan semula atau digunakan

daripada pihak Jawatankuasa Tabung Amanah Zakat (TAZ),

Politeknik Nilai.

PENGENALAN

Jawatankuasa Pengurusan Tabung Amanah
Zakat (TAZ), Politeknik Nilai merupakan
sebuah jawatankuasa yang ditubuhkan bagi
menguruskan wakalah zakat institusi yang
telah diamanahkan oleh Jabatan Zakat, Majlis
Agama Islam Negeri Sembilan (MAINS)
melalui surat Pelantikan bertarikh 13
Disember 2024.

Jawatankuasa ini berperanan untuk
membuat agihan kepada empat golongan
asnaf yang telah diamanahkan oleh Jabatan
Zakat, Majlis Agama Islam Negeri Sembilan
jaitu fakir atau miskin atau mualaf atau fi
sabilillah. Agihan yang dibuat perlu diteliti
dengan sebaiknya agar menepati sasaran
asnaf yang ditetapkan.

Justeru itu, atas amanah yang diberikan ini
Jawatankuasa Pengurusan Tabung Amanah
Zakat (TAZ) komited untuk membuat agihan
3/8 zakat hasil daripada pembayaran zakat
kakitangan melalui potongan gaji bagi tahun
2023 yang berjumlah RM39,788.76 mengikut
keperluan dan keutamaan.

PN

Amanah Telus

Visi

Menjadi sebuah organisasi yang
menguruskan peruntukan wakalah
zakat di institusi dengan komited,
sistematik dan efisien.

Misi

Menubuhkan jawatankuasa yang
komited menggembleng tenaga
untuk memantapkan pengurusan
Tabung Amanah Zakat (TAZ).

Memperkasakan pengurusan
Tabung Amanah Zakat (TAZ)
dengan merancang beberapa
kaedah agihan dan permohonan
yang lebih sistematik.

Berusaha secara hoslitik untuk
memantapkan pengurusan
Tabung Amanah Zakat (TAZ)
dengan menjalinkan kolaborasi
dengan institusi lain  yang
menguruskan  wakalah  zakat
institusi.

Prihatin

UCAPAN ALUAN

Assalamualaikum warahmatullahi wabarakatuh dan salam
sejahtera.

Alhamdulillah, setinggi-tinggi kesyukuran dipanjatkan ke
hadrat Allah SWT kerana dengan limpah rahmat dan izin-
Nya, Laporan Tahunan Pengurusan Tabung Amanah
Zakat Politeknik Nilai bagi tahun 2024 berjaya diterbitkan.
Penerbitan laporan ini merupakan manifestasi komitmen
berterusan Politeknik Nilai dalam memastikan pengurusan
dana zakat dilaksanakan secara sistematik, telus, amanah
dan berintegriti demi kebajikan pelajar yang memerlukan.

Tabung Amanah Zakat Politeknik Nilai memainkan
peranan yang amat penting dalam membantu pelajar
asnaf dan golongan yang kurang berkemampuan agar
mereka dapat meneruskan pengajian dengan lebih tenang
dan fokus. Bantuan yang disalurkan bukan sahaja
meringankan  beban kewangan, malah  menjadi
pemangkin kepada kecemerlangan akademik,
pembangunan sahsiah serta kesejahteraan pelajar secara
menyeluruh.

Sepanjang tahun 2024, pelbagai bentuk bantuan telah berjaya disalurkan hasil sumbangan para
pembayar zakat yang prihatin dan komitmen padu jawatankuasa pengurusan zakat. Kejayaan
ini membuktikan bahawa semangat kebersamaan dan keprihatinan sosial mampu memberi
impak yang besar kepada komuniti kampus.

Saya merakamkan setinggi-tinggi penghargaan dan terima kasih kepada semua penyumbang,
jawatankuasa Tabung Amanah Zakat, warga kerja serta pihak yang telah memberikan
sokongan dan kerjasama yang tidak berbelah bahagi. Semoga segala usaha dan sumbangan ini
diberkati Allah SWT serta menjadi amal jariah yang berterusan.

Sekian, terima kasih.

DR. SITI NORIDAH BINTI ALI
Pengarah Politeknik Nilai

Pengerusi Jawatankuasa Tabung Amanah Zakat

Politeknik Nilai

MESYUARAT TABUNG AMANAH ZAKAT
POLITEKNIK NILAI

Mesyuarat Pengurusan Tabung Amanah Zakat telah dilaksanakan bagi membincangkan
hal-hal yang berkaitan agihan zakat merangkumi proses permohonan, penilaian
kelayakan, kelulusan bantuan, kaedah penyaluran dana, pemantauan penerima serta
penambahbaikan prosedur pengurusan zakat. Mesyuarat ini turut meneliti laporan
kewangan, status semasa kutipan dan agihan zakat, serta cadangan program kebajikan
dan pembangunan asnaf bagi memastikan bantuan yang disalurkan dapat dilaksanakan
secara telus, sistematik dan berkesan selaras dengan objektif penubuhan Tabung
Amanah Zakat Politeknik Nilai. Mesyuarat Pengurusan Tabung Amanah Zakat Politeknik
/ Nilai telah dilaksanakan sebanyak tiga kali bagi mengurus peruntukan wakalah tahun
/ 2025.

LAWATAN PENANDAARASAN KE
POLITEKNIK UNGKU OMAR

8 Ogos 2026 g Politeknik Ungku Omar, Ipoh Perak

Lawatan penandaarasan Jawatankuasa Tabung Amanah Zakat Politeknik Nilai ke Politeknik
Ungku Omar telah dilaksanakan bagi mendapatkan pendedahan dan perkongsian amalan
terbaik dalam pengurusan zakat institusi. Lawatan ini memberi peluang kepada ahli
jawatankuasa untuk meneliti aspek tadbir urus, kaedah kutipan dan agihan zakat, pengurusan
dana wakalah, prosedur permohonan bantuan serta mekanisme pemantauan penerima
bantuan yang diamalkan oleh pihak Politeknik Ungku Omar. Selain itu, sesi perkongsian turut
membincangkan strategi meningkatkan penyertaan warga institusi dalam pembayaran zakat,
pelaksanaan program kebajikan pelajar, serta penggunaan teknologi dan sistem pengurusan
bagi memastikan urusan zakat dapat dilaksanakan dengan lebih cekap, telus dan berkesan.
Hasil lawatan ini diharapkan dapat menjadi panduan kepada Politeknik Nilai dalam
memperkukuh pengurusan Tabung Amanah Zakat, menambah baik garis panduan sedia ada
serta memperkenalkan inisiatif baharu yang mampu meningkatkan keberkesanan
penyampaian bantuan kepada pelajar dan golongan yang layak menerima zakat.




KEMPEN TUNAI ZAKAT KEPADA
STAF POLITEKNIK NILAI DENGAN
KERJASAMA MAINS

27 Ogos 2025 g Dewan Kuliah Utama

Kempen bayaran zakat pendapatan kepada staf Politeknik Nilai dilaksanakan sebagai usaha
meningkatkan kesedaran dan menggalakkan warga institusi menunaikan kewajipan zakat
pendapatan. Program ini memberi penerangan mengenai kaedah pengiraan zakat, syarat wajib
zakat serta kepentingan zakat sebagai instrumen pembangunan ummah dan kebajikan sosial.
Pembayaran zakat melalui institusi juga memberi manfaat langsung kepada komuniti Politeknik
Nilai. Ini kerana sebahagian daripada kutipan zakat yang dibayar melalui mekanisme wakalah
zakat akan dikembalikan kepada institusi sehingga 3/8 daripada jumlah kutipan yang layak,
tertakluk kepada syarat dan kelulusan pihak berkuasa zakat. Dana yang diterima ini akan
diuruskan melalui Tabung Amanah Zakat Politeknik Nilai untuk membantu pelajar yang
memerlukan melalui pelbagai bentuk bantuan seperti bantuan kewangan, makanan,
pendidikan, kebajikan, kecemasan dan program pembangunan pelajar.




TEMUDUGA SARINGAN
PERMOHONAN ZAKAT PELAJAR

27 - 31 Oktober 2025 g Pusat Islam, JP, JKM, JAB, JMSK, JPA dan JHEP

Temuduga saringan permohonan =zakat pelajar Politeknik Nilai dilaksanakan oleh
Jawatankuasa Tabung Amanah Zakat Politeknik Nilai sebagai sebahagian daripada proses
penilaian keutamaan kelayakan pemohon untuk menerima bantuan zakat. Sesi temuduga ini
bertujuan mendapatkan maklumat yang lebih tepat dan menyeluruh mengenai latar belakang
pelajar, status kewangan keluarga, tanggungan, komitmen pengajian serta keperluan semasa
yang dihadapi. Melalui sesi ini, jawatankuasa dapat membuat semakan dan pengesahan
terhadap dokumen serta maklumat yang dikemukakan oleh pemohon bagi memastikan
bantuan disalurkan kepada pelajar yang lebih memerlukan mengikut keutamaan. Penilaian
dibuat secara telus, adil dan berintegriti berdasarkan garis panduan yang ditetapkan serta
mengambil kira prinsip pengagihan zakat kepada golongan asnaf yang berhak. Pelaksanaan
temuduga saringan ini juga membantu memastikan pengurusan dana zakat dilaksanakan
secara berhemah dan berkesan, sekali gus menjamin kebajikan pelajar yang lebih memerlukan
sentiasa diberi perhatian agar mereka dapat meneruskan pengajian dengan lebih baik dan
sempurna.




BENGKEL PENGURUSAN
TABUNG AMANAH ZAKAT SIRI 1

10 Disember 2025 g Secara dalam talian (Google Meet)

Antara objektif bengkel ini adalah untuk menyediakan Garis Panduan Pengurusan Tabung Amanah
Zakat Politeknik Nilai agar pengurusan TAZ PNS lebih komprehensif, tersusun dan selaras dengan
kehendak syariah dan keperluan semasa institusi. Garis Panduan ini disediakan bagi memastikan setiap
aspek pengurusan zakat, bermula daripada penerimaan permohonan sehingga kepada pengagihan
bantuan dan pelaporan, dilaksanakan secara teratur, telus dan berintegriti. Selain itu, garis panduan ini
juga bertujuan untuk memastikan penentuan keutamaan penerima bantuan dibuat secara lebih objektif
dan adil melalui penggunaan kaedah penilaian yang standard seperti had kifayah, semakan dokumen
dan verifikasi maklumat.

Bengkel ini juga berfungsi sebagai platform perbincangan bagi menyelaraskan prosedur,
memperkemas dokumentasi dan memperkukuh sistem kawalan dalaman. Hasil bengkel ini berjaya
menghasilkan satu garis panduan yang lebih komprehensif, praktikal dan selaras dengan keperluan
semasa, seterusnya memastikan pengurusan dana zakat dapat dilaksanakan dengan lebih cekap,
berkesan dan memberi manfaat optimum kepada pelajar yang memerlukan

kel Pengurusan Tabung Amanah Zakat Siri 2

(Semakan Garis Panduan Pengurusan Zakat Politeknik Nilai)

3 -4 Jun 2026 g Bilik Kuliah 1, ULPL & dalam talian

Bengkel Pengurusan Tabung Amanah Zakat Siri 2 telah dilaksanakan dengan kerjasama pihak Maijlis
Agama Islam Negeri Sembilan (MAINS) bagi menyemak dan menambahbaik Garis Panduan Pengurusan
Tabung Amanah Zakat Politeknik Nilai. Bengkel ini bertujuan memastikan setiap aspek pengurusan zakat
institusi mematuhi ketetapan syariah, peraturan semasa serta garis panduan yang ditetapkan oleh pihak
berkuasa zakat negeri. Melalui sesi perbincangan dan semakan yang dijalankan oleh Jabatan Zakat
MAINS, pelbagai perkara telah diteliti termasuk tadbir urus tabung zakat, prosedur permohonan dan
kelulusan bantuan, mekanisme agihan zakat, pengurusan dana wakalah, dokumentasi serta aspek
pemantauan dan pelaporan. Pandangan serta nasihat daripada pihak MAINS turut membantu dalam
mengenal pasti ruang penambahbaikan bagi memastikan pengurusan zakat dilaksanakan secara lebih
sistematik, telus dan berkesan.

BENGKEL PENGURUSAN
TABUNG AMANAH ZAKAT
POLITEKNIK NILAI
(TAZ PNS)

PERATUS AGIHAN

Agihan Aktiviti/Program

Agihan Individu

W 724% W 27.6%

Perbezaan agihan bagi tahun 2023 dan 2024

SENARAI AGIHAN

Majlis Apresiasi Pelajar Jabatan
Matematik, Sains dan Komputer
RM1000.00

Majlis Penyerahan Zakat Individu
oleh Tabung Amanah Zakat PNS
RM25725.00

Rawatan Alternatif Pagar Kawasan
Asrama
RM500.00

Maijlis Anugerah Ketua Jabatan
Kejuruteraan Mekanikal
RM1000.00

Pertandingan Pidato Bahasa
Arab Antara Asasi
RM500.00

Ikon Siarawan POLYCC
RM140.00

Program Sentuhan Zakat Prihatin

%Q%? RM6808.00

Program Kupon Makan JHEP
RM2000.00

Lawatan limiah Eksplorasi Seni
Islam
RM540.00

Maijlis Malam Memori Indah dan
Anugerah Kecemerlangan RAPI
RM1360.00

Program Munajat Perdana
RM640.00

Program al-Kahfi Warrior
RM320.00

Program Techno Huffaz
RM4415.23




AGIHAN
INDIVIDU (ASNAF MISKIN)

(2024

MAJLIS PENYERAHAN ZAKAT
ekl TABUNG AMANAH ZAKAT (TAZ)
POLITEKNIK NILAI

Ady g
TABUNG :

Ehy,

10 November 2025

g Dewan Kuliah Utama

Satu majlis penyampaian bantuan zakat Tabung Amanah Zakat (TAZ),
Politeknik Nilai telah disempurnakan oleh Dr. Siti Noridah binti Ali, Pengarah
Politeknik Nilai merangkap Pengerusi Tabung Amanah Zakat (TAZ),
Politeknik Nilai dengan penyerahan plakad kepada pelajar-pelajar yang
terpilih mengikut keutamaan berdasarkan kategori masing-masing. Seramai
80 orang pelajar menerima Tabung Amanah Zakat pada sesi ini yang terdiri
daripada 4 kategori penerima iaitu:

1. Kategori Khas - 2 orang

2. Kategori Penuh - 36 orang

3. Kategori Separa Penuh - 23 orang

4. Kategori 1/3 - 19 orang
Semoga bantuan zakat ini dapat dimanfaatkan sepenuhnya oleh para pelajar
untuk pengajian mereka.

ZAKAT (Taz)

PROGRAM SENTUHAN ZAKAT PRIHATIN

09 Mac 2026 g Pusat Islam al-Kauthar

Program Sentuhan Zakat Prihatin merupakan satu inisiatif kebajikan yang dilaksanakan bagi
menyalurkan bantuan daripada Tabung Amanah Zakat kepada pelajar-pelajar politeknik yang
memerlukan. Program ini bertujuan membantu meringankan beban kewangan pelajar asnaf agar
mereka dapat meneruskan pengajian dengan lebih selesa. Melalui program ini, sumbangan zakat
disalurkan kepada pelajar yang memenuhi syarat keutamaan kelayakan berdasarkan penilaian yang
telah ditetapkan. Bantuan yang diberikan diharapkan dapat menampung keperluan asas pelajar
seperti bahan pembelajaran serta keperluan akademik yang lain. Program Sentuhan Zakat Prihatin
mencerminkan komitmen institusi dalam memastikan kebajikan pelajar sentiasa terpelihara di
samping memperkukuh semangat keprihatinan, kasih sayang dan tanggungjawab sosial. Diharapkan
bantuan yang disalurkan ini bukan sahaja dapat meringankan beban penerima, malah menjadi
pemangkin kepada kecemerlangan akademik dan pembentukan sahsiah yang unggul. Semoga
sumbangan zakat ini memberi manfaat kepada para penerima serta menjadi asbab kejayaan mereka
di dunia dan akhirat.




AGIHAN
AKTIVITI/PROGRAM

MAJLIS APRESIASI PELAJAR
JABATAN MATEMATIK, SAINS DAN
KOMPUTER SESI I & IlI: 2024/2025

24 Oktober 2025 g Dewan Kuliah Utama, Politeknik Nilai

Majlis Apresiasi ini telah berlangsung di Dewan Kuliah Utama, Politeknik Nilai. Tujuan maijlis ini adalah
untuk meraikan pencapaian pelajar dalam kursus Matematik Teknologi, Matematik Kejuruteraan dan
juga Sains Kejuruteraan. Objektif majlis ini adalah untuk meraikan pencapaian pelajar dalam kursus
Matematik Teknologi, Matematik Kejuruteraan & Sains Kejuruteraan dan menyuntik semangat serta
motivasi pelajar yang terlibat untuk mengekalkan kecemerlangan dalam kursus STEM amnya dan
kursus Matematik khususnya. Seramai 175 orang pelajar mendapat keputusan cemerlang dalam
kursus Matematik Teknologi, Matematik Kejuruteraan dan Sains Kejuruteraan telah diraikan dalam
majlis yang penuh bermakna ini. Penganjuran majlis ini dapat memperkukuhkan nilai-nilai positif dan
memupuk semangat untuk mencapai kecemerlangan dalam pelbagai aspek dalam hidup mereka.
Maijlis ini juga dapat membantu mencipta persekitaran pembelajaran yang positif dan membantu
dalam pembangunan diri pelajar ke arah yang lebih baik.




PROGRAM PERSEDIAAN KEMASUKAN
PELAJAR BAHARU (RAWATAN
ALTERNATIF-PAGAR KAWASAN)

8 Januari 2026 g Pusat Islam al-Kauthar

Program Rawatan Alternatif Pagar Asrama anjuran Unit Pengurusan Asrama Politeknik Nilai
merupakan satu ikhtiar yang menggabungkan usaha fizikal dan kerohanian dalam mewujudkan
persekitaran kediaman pelajar yang selamat, harmoni dan diberkati. Program ini dilaksanakan
sebagai tanda keprihatinan terhadap kesejahteraan penghuni asrama, dengan pengisian bacaan
ayat-ayat suci al-Quran, doa-doa perlindungan serta amalan yang berlandaskan syariat Islam.
Selain memperkukuh aspek keselamatan dan kebersihan persekitaran, program ini turut
mengingatkan warga kampus bahawa pergantungan sepenuhnya hendaklah disandarkan kepada
Allah SWT. Setiap usaha yang dilakukan perlu disertai dengan doa, tawakal dan keyakinan
bahawa hanya Allah SWT yang memberikan perlindungan dan kesejahteraan kepada hamba-Nya.
Unit Pengurusan Asrama Politeknik Nilai komited untuk terus melaksanakan pelbagai inisiatif yang
menyokong kebajikan, keselamatan, kerohanian dan kesejahteraan pelajar demi mewujudkan
persekitaran pembelajaran yang kondusif, seimbang dan penuh keberkatan.




MAJLIS ANUGERAH KETUA JABATAN (AKJ)
JABATAN KEJURUTERAAN MEKANIKAL

22 Januari 2026 g Dewan Kuliah Utama, Politeknik Nilai

Kelab Pelajar Jabatan Kejuruteraan Mekanikal, Politeknik Nilai telah menganjurkan Program
Mechanical Excellence and Leadership Day 2026 (MELD 2026) di Dewan Kuliah Utama, Politeknik
Nilai. Program dimulakan dengan ucapan Penyelaras Kelab Pelajar, En. Mohd Taufik Syazeli bin Zaidi
diikuti oleh amanat Ketua Jabatan, Ts. Khairul Nizam bin Kamaruddin. Ketua Jabatan Kejuruteraan
Mekanikal menekankan kepentingan menjaga masa, komitmen serta kecemerlangan dalam akademik
dan sahsiah pelajar. Seiring dengan nama MELD, program ini menyaksikan penyampaian Anugerah
Ketua Jabatan (AKJ) kepada 74 orang pelajar Jabatan Kejuruteraan Mekanikal sebagai pengiktirafan
kepada pelajar jabatan yang memperoleh cemerlang bagi Sesi |.: 2025/2026. Turut diadakan
pemilihan Jawatankuasa Kelab Pelajar Mekanikal bagi Sesi 2026. Secara keseluruhannya, program
ini berjaya mencapai objektif untuk merapatkan ukhuwah antara pensyarah dan pelajar di samping
memupuk semangat kebersamaan dan kerjasama yang erat dalam kalangan warga Jabatan
Kejuruteraan Mekanikal.

BIN ABDUL RAHMAM

PERTANDINGAN PIDATO BAHASA ARAB
ANTARA ASASI UNIVERSITI AWAM
(PEDAA) 2026

13-15 Februari 2026 g Universiti Malaysia Kelantan (Kampus Jeli)

Pertandingan Debat Inter-Asasi Universiti Awam (PeDAA) 2026 merupakan sebuah program
berteraskan akademik dan pembangunan sahsiah yang menghimpunkan pelajar asasi universiti
awam dari seluruh negara. Program ini merangkumi Pertandingan Pidato Bahasa Arab serta
Pertandingan Debat Bahasa Melayu dan Bahasa Inggeris, yang bertujuan memperkukuh
kemahiran komunikasi, pemikiran kritis dan pengucapan awam dalam kalangan pelajar asasi.
Penganjuran PeDAA 2026 dilihat sebagai satu inisiatif strategik dalam melahirkan pelajar yang
bukan sahaja cemerlang dari sudut akademik, malah berketerampilan dalam menyampaikan idea,
hujah dan pandangan secara berkesan, berfakta dan beretika. Melalui pertandingan pidato dan
debat dalam pelbagai bahasa, peserta didedahkan kepada kepelbagaian gaya wacana serta
kepentingan penguasaan bahasa sebagai medium ilmu, kepimpinan dan komunikasi global.
Peserta yang mewakili Pusat Pengajian Asasi, Politeknik Nilai ialah Azam Hafizuddin bin Rashidin.




PROGRAM KUPON MAKAN JHEP

12 Mac 2026 g Jabatan Hal Ehwal Pelajar

Program Kupon Makan Pelajar Politeknik Nilai merupakan salah satu inisiatif kebajikan oleh
Jabatan Hal Ehwal Pelajar (JHEP) Politeknik Nilai dalam memastikan kebajikan dan kesejahteraan
para pelajar sentiasa diberi perhatian. Melalui program ini, kupon makan disalurkan kepada pelajar
yang memerlukan bagi membantu meringankan beban kos sara hidup, sekali gus memastikan
mereka dapat meneruskan pengajian dalam keadaan yang lebih selesa dan kondusif. Keprihatinan
terhadap kebajikan pelajar merupakan tanggungjawab bersama dalam melahirkan graduan TVET
yang cemerlang bukan sahaja dari aspek akademik dan kemahiran, malah sejahtera dari sudut
fizikal, emosi dan sosial. Diharapkan bantuan yang dihulurkan ini dapat memberikan sedikit
kelegaan kepada penerima serta menjadi pemangkin semangat untuk terus berusaha mencapai
kecemerlangan dalam pengajian. Jabatan Hal Ehwal Pelajar Politeknik Nilai sangat komited untuk
terus memperkukuh pelbagai inisiatif kebajikan demi memastikan tiada pelajar yang tercicir
daripada menerima sokongan yang sewajarnya. Semoga usaha kecil ini menjadi bukti bahawa
setiap pelajar sentiasa dihargai dan disokong sepanjang perjalanan mereka menuntut ilmu.

LAWATAN ILMIAH
EKSPLORASI SENI ISLAM

4 April 2026

g Kompleks Seni Islam Antarabangsa Selangor

Kelab Nasyid Politeknik Nilai telah menganjurkan satu lawatan
ilmiah yang bertujuan untuk memupuk rasa kecintaan pelajar
kepada al-Quran serta ingin mendalami kisah dan perjalanan Nabi
SAW. Lawatan ini telah diadakan di Kompleks Seni Islam
Antarabangsa Selangor. Antara aktiviti yang dijalankan:

1- Sesi taklimat ringkas mengenai Kompleks Seni Islam oleh pihak
kompleks.

2- Pengisian slot Galeri Raudhah Mushaf (berkaitan Al-Quran).

3- Pengisian slot Galeri Mahabbah Al-Haramain (berkaitan Mekah
dan Madinah).

4- Pengisian slot Rehlah Nabawiyah (berkaitan Nabi SAW).

5- Sesi refleksi pelajar & sesi fotografi.

Program ini diharapkan dapat memberi pendedahan serta
meningkatkan kefahaman pelajar terhadap keindahan seni Islam
dan sirah Nabi SAW di samping memupuk rasa cinta terhadap
warisan Islam dalam diri generasi muda.




MALAM MEMORI INDAH &
ANUGERAH KECEMERLANGAN RAPI

23 April 2026 g Pusat Islam al-Kauthar

Majlis Malam Memori Indah dan anugerah kecemerlangan RAPI merupakan program yang
dianjurkan oleh Rakan Pusat Islam (RAPI) untuk menghimpunkan ahli-ahli dalam satu maijlis yang
bermanfaat. Majlis Malam Memori Indah (MMI) dianjurkan sebagai tanda penghargaan kepada ahli
RAPI, khususnya pelajar semester 5 yang bakal menjalani latihan industri. Program ini bertujuan
untuk meraikan sumbangan mereka sepanjang penglibatan dalam aktiviti yang telah dilaksanakan.
Pelaksanaan program ini adalah penting bagi memberi penghargaan kepada ahli atas sumbangan
yang telah diberikan serta mengeratkan hubungan silaturahim antara ahli RAPI. Selain itu, program
ini juga dapat mewujudkan kenangan indah serta meningkatkan semangat ukhuwah dalam
kalangan ahli. Pelajar-pelajar RAPI yang cemerlang dalam akademik di samping komited dengan
tanggungjawab dalam melaksanakan amanah sebagai kepimpinan RAPI telah diberi penghargaan
atas kecemerlangan yang telah dicapai. Ini membuktikan penglibatan di dalam persatuan atau
kelab mampu melatih pelajar mengurus masa dengan baik serta melahirkan pelajar-pelajar yang
cemerlang bukan sahaja dalam bidang akademik bahkan juga di dalam bidang kokurikulum.

MUNAJAT PERDANA
PUSAT ISLAM AL-KAUTHAR

23 April 2026 g Pusat Islam al-Kauthar

Sebagai usaha memperkukuh persediaan rohani menjelang peperiksaan akhir semester, Pusat
Islam al-Kauthar, Politeknik Nilai telah menganjurkan Program Munajat Perdana yang
menghimpunkan para pelajar dalam suasana penuh penghayatan dan keinsafan. Program ini diisi
dengan bacaan surah Yasin, solat Hajat dan tausiyah daripada Timbalan Pengarah (Sokongan
Akademik) Politeknik Nilai serta munajat bagi memohon keberkatan, ketenangan jiwa dan
kemudahan daripada Allah SWT dalam menghadapi peperiksaan. Pengisian kerohanian seperti ini
diharap dapat menyuntik semangat, meningkatkan keyakinan diri serta membina kekuatan spiritual
agar setiap usaha yang dilakukan dipermudahkan dan diberkati. Di samping kecemerlangan
akademik, program ini turut menekankan kepentingan membentuk sahsiah terpuiji, disiplin diri dan
pergantungan sepenuhnya kepada Allah SWT. Semoga semua pelajar Politeknik Nilai dikurniakan
kesihatan yang baik, ketenangan fikiran, dipermudahkan menjawab setiap soalan serta
memperoleh keputusan yang cemerlang. Mudah-mudahan segala ilmu yang dipelajari menjadi
manfaat, diberkati dan menjadi bekalan untuk menyumbang kepada agama, masyarakat dan
negara pada masa hadapan.

PROGRAM AL-KAHFI WARRIOR

Setiap hari Jumaat jam 10.00 pagi

g Jabatan Pengajian Am, Politeknik Nilai

Jabatan Pengajian Am, Politeknik Nilai telah menganjurkan
Program Al-Kahfi Warrior sebagai salah satu inisiatif
memperkasakan penghayatan al-Quran dalam kalangan
warga jabatan melalui amalan membaca, mentadabbur dan
menghayati Surah al-Kahfi. Penganjuran program ini
mencerminkan komitmen Jabatan Pengajian Am dalam
melahirkan warga kerja yang seimbang dari aspek
intelektual, emosi, rohani dan sosial, selaras dengan
aspirasi Politeknik Nilai untuk membangunkan modal insan
TVET yang berilmu, berakhlak dan berintegriti. Semoga
Program Al-Kahfi Warrior menjadi platform berterusan
dalam menyuburkan budaya cintakan al-Quran serta

memperkukuh ukhuwah dalam kalangan warga Politeknik
Nilai.




PROGRAM TECHNO HUFFAZ PNS

Sesi Il 2025/2026 g Pusat Islam al-Kauthar

Program Techno Huffaz Politeknik Nilai merupakan satu inisiatif yang menggabungkan
kecemerlangan akademik, kemahiran TVET dan penghayatan al-Quran dalam melahirkan graduan
yang seimbang dari aspek ilmu, kemahiran serta sahsiah. Program ini menjadi platform kepada
para pelajar untuk memperkukuh hafazan al-Quran di samping menguasai bidang teknikal dan
profesional selaras dengan keperluan industri masa kini. Pelajar-pelajar perlu menghadiri kelas
tasmik 4 jam seminggu bersama pensyarah-pensyarah tasmik dan melaksanakan tahriri bagi
menduduki peperiksaan Sijil Perakuan Hafazan Bertahap (SPHB) oleh Darul Quran. Melalui
pendekatan ini, Politeknik Nilai berusaha melahirkan generasi Techno Huffaz yang bukan sahaja
kompeten dalam bidang kepakaran masing-masing, malah menjadikan al-Quran sebagai panduan
dalam setiap tindakan, keputusan dan gaya hidup. Semoga program ini menjadi pemangkin
kepada usaha membina modal insan yang mampu menyumbang kepada pembangunan agama,
masyarakat dan negara. Selaras dengan aspirasi Jabatan Pendidikan Politeknik dan Kolej
Komuniti (JPPKK), Politeknik Nilai komited untuk melahirkan graduan yang bukan sahaja memiliki
kemahiran teknikal bertaraf tinggi, bahkan menjadi insan berjiwa al-Quran yang mampu memimpin
dengan ilmu, berkhidmat dengan hikmah dan memberi manfaat kepada ummah.

IKON SIARAWAN POLITEKNIK

19-22 Julai 2026 g Politeknik Kuching Sarawak

Program lkon Siarawan Politeknik menjadi medan
terbaik dalam mencungkil serta menggilap bakat
pelajar dalam bidang pengacaraan, penyiaran dan
komunikasi. Melalui program ini, peserta didedahkan
dengan kemahiran pengucapan awam, teknik
penyampaian yang berkesan serta etika penyiaran
yang mampu meningkatkan tahap keyakinan diri.

R

KADSITUA3I3 ' Program ini juga bertujuan melahirkan generasi

LATAR MALIS - .-.;:.::‘.:'u::‘;mm..“mm.. pelajar TVET khususnya pelajar-pelajar politeknik

untuk berani tampil, berfikiran kritis, berkomunikasi

secara profesional dan mampu menjadi ikon

penyiaran masa hadapan. Tahniah kepada semua

peserta atas semangat, kreativiti dan komitmen yang
ditunjukkan.

SEXALUNG PENGHARGAAN

SOS 25
8 :

Se*inggi—?linggi Inenghargaan dan ucapan ferima kasih
dirakamkan /eepao/a seluruh muzakki Politeknik Nilai atas
keikhlasan menunaikan /eewo_//'i,van zakat. Sum/oangan yang
diberikan bukan sekadar menyem,uurna/ean tuntutan
syariml, malah meryadi sinar hamlpom /eepao/a Pe/o_l/'ar—
Pe/oy’ar Politeknik Nilai yang fergo/ong dalam /ea/angam
asnaf dan memerlukan bantuan /aagi meneruskan
,oengay'ian. Dana zakat yang disalurkan membantu
meringan/ean beban /eewangan mereka, sekali qus
memberi ruang untuk lebih fokus mencapai
/eecemer/angan akademik dan Pembangunan sahsiah.
Semoga seﬁalp sumbangan menjaa/i amal J'ariah yang
berterusan, menyucikan harta, me/impah/ean keberkatan
rezeki serta dikurniakan gar_)/'amn yang ber/ilm* gomc/a
oleh Allah SWT. Terima kasih kerana bersama-sama
menyan*uni /oe/ay'ar dan memper/easa/ean masa oleluam

genemsi berilmu.

